Amanda Acedo Suberbiola andreak galdera egin du Landa Garapeneko eta Ingurumeneko Departamentuan Administrazioak herritarrei ematen dizkien zerbitzu publikoetako langileen eta baliabideen kudeaketari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeari atxikitako foru parlamentari Amanda Acedo Suberbiola andreak galdera egin du Landa Garapeneko eta Ingurumeneko Departamentuan Administrazioak herritarrei ematen dizkien zerbitzu publikoetako langileen eta baliabideen kudeaketari buruz (PES-563). Hona Landa Garapeneko eta Ingurumeneko kontseilariaren erantzuna:

1 - 107.

2 - Haien enpresek jartzen dituzte beharrezkoak diren material guztiak departamentuak enpresa publikoari agindutako lana bete dadin. Agindutako lanak zuzen betetzeko beharrezkoa balitz, departamentuak enpresa publikoko langileen eskura jartzen ditu beharrezkoak diren baliabide materialak.

3 - Herritarrak artatzen dituzte betiere beharrezkoa bada agindutako lana modu egokian egiteko; izan ere, beti bilatzen da herritarrei zerbitzuak ahalik eta hobekien ematea. Laguntza administratiboa edo teknikoa izan daiteke. Menpekotasun funtzionala eta organikoa lana agindu zaion enpresaren antolamenduari dagokio; departamentuan ez dago halako menpekotasunik.

4 – Ezin da esan ezaugarri horiek dituzten lanpostuak daudela, pertsonak eta haien lan-prestakuntza aldatu egiten baitira departamentuaren beharren arabera; hau da, sozietate publikoari agintzen zaion lanaren edo proiektuaren arabera.

Hori jakinarazten dut Parlamentuko Erregelamenduaren 192. artikuluan xedatutakoa betez.

